
1
Cyflwyniad

1.1
Cynlluniwyd y canfasiad blynyddol i gael gafael ar enw a chyfeiriad pob unigolyn a ddylai fod ar y gofrestr etholiadol – y rhestr o’r bobl hynny a all bleidleisio mewn etholiadau a refferendwm. Y gofrestr yw sail democratiaeth y DU ac mae cywirdeb y gofrestr yn eithriadol o bwysig. Nid oes unrhyw gorff arall yn cael gwybodaeth flynyddol ar y rhestr gyflawn o bobl sydd o oedran pleidleisio ac ar y ffurf sy’n ofynnol i gynhyrchu cofrestr y gellir ei ddefnyddio i redeg etholiadau. Defnyddir y gofrestr etholiadol hefyd i alw pobl i wasanaethu ar reithgor, ac fel sail ar gyfer gwiriadau credyd ac fel dull o adnabod unigolyn.

1.2
Fel canfasiwr, byddwch yn mynd o ddrws i ddrws ar gyfer pob eiddo sy’n cael ei neilltuo i chi, er mwyn cael y manylion angenrheidiol i gofrestru’r holl bobl gymwys yn yr eiddo yn gywir. Bydd raid i chi gyfathrebu’n effeithiol gyda’r bobl yr ydych yn eu cyfarfod ar y trothwy a bod yn ymroddedig i gael y nifer fwyaf posibl o ffurflenni wedi eu llenwi’n gywir o’r cartrefi yn eich ardal. 

1.3
Mae canfasio yn waith diddorol a phleserus ond yn galed hefyd.  Os byddwch yn dilyn y cyfarwyddiadau sylfaenol, bydd yn eithaf syml i chi gyflawni eich amcanion.

2
Amcanion i ganfaswyr

2.1
Mae’r amserlen ar gyfer y canfasiad wedi ei gosod gan y gyfraith, felly mae’n eithriadol o bwysig i chi gyrraedd yr holl ddyddiadau cau ar gyfer rhannu’r ffurflenni, cnocio ar ddrysau a dychwelyd y ffurflenni i’r swyddfa gofrestru etholiadol. Bydd gofyn i chi gadw at y dyddiadau cau, a rhaid i chi adael i’r swyddfa gofrestru etholiadol wybod os bydd unrhyw amgylchiadau’n codi a all effeithio ar eich gallu i gyrraedd y dyddiadau cau hynny mor fuan â phosibl.

2.2
Mae’n bwysig i chi fynychu sesiynau briffio a drefnir gan y Swyddog Cofrestru Etholiadol i sicrhau eich bod yn gwybod am y gweithdrefnau cywir ac unrhyw newidiadau i’r canfasiad eleni.
Rhannu’r ffurflenni canfasio

2.3
Bydd y swyddfa gofrestru etholiadol yn dweud wrthych pryd a ble i gasglu’r ffurflenni canfasio ar gyfer eich ardal. Dylech astudio’r ardal yr ydych yn mynd i’w chanfasio a gwneud yn siŵr eich bod yn rhoi digon o amser i chi’ch hun i’w rhannu i gyd o fewn yr amserlen. Dylech nodi y gall fod yn bosibl i ambell eiddo fod wedi ei adael oddi ar y gronfa ddata cofrestru etholiadol (e.e. nid oes gennych ffurflen ar gyfer adeilad sydd newydd gael ei droi’n fflat). Dylech lenwi ffurflen wag, gan gynnwys cyfeiriad llawn yr eiddo ac ardal y canfasiad. Os nad ydych yn siŵr beth i’w wneud, cysylltwch â’r swyddfa gofrestru etholiadol am gyngor.

2.4
Efallai y bydd gennych ffurflenni ar gyfer adeiladau nad ydynt yn bodoli mwyach hefyd. Os bydd hyn yn wir, rhaid i chi sicrhau bod unrhyw ffurflenni na ellir eu rhannu yn cael eu dychwelyd i’r swyddfa gofrestru etholiadol gyda nodyn arnynt yn esbonio hyn.

Canfasiad personol o eiddo nad ydynt yn ymateb

2.5
Yr ail gam yw sicrhau bod ffurflen yn cael ei llenwi gan bob eiddo sydd heb ddychwelyd y ffurflen gyntaf i chi ei rhannu. Byddwch yn derbyn ffurflenni ar gyfer tai nad ydynt yn ymateb a’ch gwaith chi fydd cnocio ar ddrysau’r tai hynny a chael ffurflen wedi ei llenwi’n gywir. Eich nod yw cael ymateb gan bob aelwyd – efallai y bydd raid i chi ymweld ag ambell i eiddo fwy nag unwaith.

Dychwelyd ffurflenni a chyfathrebu

2.6
Fe ddylech fod yn dychwelyd y ffurflenni yr ydych yn eu derbyn mor aml â phosibl i’r swyddfa gofrestru etholiadol fel bod eu staff yn medru prosesu’r wybodaeth a monitro eich cynnydd. Mae cyfathrebu rhyngoch chi â’r swyddfa yn bwysig iawn a dylech sicrhau eich bod yn dychwelyd adroddiadau cyson, nodiadau/log canfasio a ffurflenni cofrestru wedi eu llenwi mor aml â phosibl.
2.7
Pan fyddwch yn ymweld â’r swyddfa gofrestru etholiadol, efallai y byddwch yn cael rhestr o’r cyfeiriadau y mae’r deiliaid wedi dychwelyd ffurflen gofrestru wedi ei llenwi yn ddiweddar. Dylech fynd trwy’r ffurflenni sy’n weddill a thynnu unrhyw ffurflenni atgoffa ar gyfer y cyfeiriadau hyn – nid oes unrhyw bwynt i chi ganfasio’r cartrefi yma. Dychwelwch y ffurflenni hyn i’r swyddfa gofrestru etholiadol a byddant yn cael eu dinistrio.

3
Cymhwyster etholwyr

3.1
Bydd y rhan fwyaf o breswylwyr yn gymwys i gael eu cofrestru.  Efallai na fydd rhai yn sylweddoli bod ganddynt hawl i bleidleisio, gall hyn ddigwydd ymhlith dinasyddion gwledydd heblaw’r DU yn arbennig. Dylech sicrhau eich bod yn gwybod pwy sy’n cael pleidleisio a phwy nad yw’n cael gwneud hynny, gan mai eich cyfrifoldeb chi yw sicrhau nad oes neb yn cael ei adael allan.

3.2 Mae cymhwyster yn ddibynnol ar oedran, cenedl a phreswylio.
Oedran

3.3
Dylai preswylwyr sydd yn hŷn nag 16 fod ar y ffurflen ganfasio.  Er na allant bleidleisio nes y byddant yn 18 oed, mae’r gofrestr yn cynnwys y rhai sy’n nesáu at eu pen-blwydd yn ddeunaw i sicrhau nad ydynt yn colli eu cyfle. Mae’n bwysig sicrhau bod unrhyw rai 16 ac 17 oed sydd ar y ffurflen yn cynnwys eu dyddiad geni.
Cenedl

3.4
Mae gan ddinasyddion Prydain, Iwerddon, y Gymanwlad a’r Undeb Ewropeaidd sy’n preswylio yn y DU yr hawl i gofrestru i bleidleisio. Mae hyn yn cynnwys llawer o genhedloedd gwahanol ac efallai nad yw llawer o bobl yn sylweddoli bod ganddynt yr hawl i bleidleisio. Darperir y rhestr o’r holl wledydd cymwys i chi gyfeirio ati. Nid yw dinasyddion unrhyw wledydd nad ydynt ar y rhestr yn gymwys i gofrestru. Ni all dinasyddion yr Undeb Ewropeaidd nad ydynt yn unrhyw un o’r categorïau eraill (h.y. Prydeinig, Gwyddelig neu ddinasyddion y Gymanwlad) bleidleisio mewn etholiadau cyffredinol Seneddol.
3.5
Mae’n ofynnol yn awr i bawb nodi ei genedl ar y ffurflen.  Mae hyn yn ei gwneud yn haws i chi sicrhau bod pawb sy’n gymwys yn cael eu cynnwys. Os na fyddwch yn siŵr, dylech eu cofnodi ar y ffurflen ynghyd â’u cenedl a bydd staff cofrestru etholiadol yn penderfynu a ddylid eu cofrestru neu beidio.

Preswylio

3.6
Nid yw cofrestru’n cael ei seilio ar berchenogaeth yr eiddo na thalu treth y cyngor.  Os mai’r eiddo dan sylw yw prif breswylfa unrhyw un yna fe’u hystyrir fel preswyliwr ar gyfer dibenion cofrestru. Mae hyn yn golygu y gall rhywun sydd oddi cartref dros dro gael ei gofrestru. Maent yn breswylwyr hefyd os byddant yn lletya yno neu’n gweithio i’r teulu. Dylid cynnwys tenantiaid eiddo, ond ni ddylid cofrestru landlord sy’n byw yn rhywle arall. Fe’u gelwir yn breswylwyr os ydynt yn fyfyrwyr ond i ffwrdd yn y brifysgol (gall myfyrwyr gofrestru gartref ac yn eu cyfeiriad yn ystod y tymor). Os oes gennych unrhyw amheuaeth, gwnewch nodiadau a thrafod hyn â’ch goruchwyliwr.
3.7
Os bydd person yn byw mewn dau le ac yn rhannu ei amser rhwng y ddau eiddo fe allant fod â hawl i gofrestru yn y ddau gyfeiriad. Dylech gysylltu â’r swyddfa gofrestru etholiadol am gyngor.

Y gofyn i gofrestru

3.8
Rhaid i bawb sy’n ateb yr holl ofynion o ran oedran, cenedl a phreswylio gael eu cynnwys ar y ffurflen ganfas. Tra ei bod yn hawl cael eich cofrestru, mae gan y person sy’n llenwi a llofnodi’r ffurflen ymrwymiad cyfreithiol i gynnwys pawb sy’n gymwys. Eich cyfrifoldeb chi yw sicrhau bod unrhyw un yr ydych yn ei gynorthwyo i lenwi’r ffurflen yn cofio cynnwys pawb sy’n gymwys.

4
Rhannu ffurflenni cofrestru

4.1
Bydd y swyddfa gofrestru etholiadol yn trefnu amser i chi gasglu’r ffurflenni sydd i’w rhannu.

4.2
Pwyntiau allweddol:

· Ewch i nôl eich ffurflenni ar amser.

· Bydd raid i chi ymweld â phob eiddo yr ydych wedi cael ffurflen ar ei gyfer.  Rhaid i hyn gael ei wneud cyn gynted â phosibl a chyn y dyddiad cau a roddwyd i chi.

· Rhaid i’r ffurflenni gael eu rhannu i bob tŷ, nid eu gadael wrth y glwyd.  Ar gyfer eiddo amlddeiliadaeth (e.e. fflatiau) ceisiwch gyrraedd pob drws.  Peidiwch â’u gadael mewn ardaloedd cymunedol.
· Gwnewch yn siŵr eich bod yn casglu unrhyw lyfrau log, cardiau adnabod ac eitemau eraill y bydd arnoch eu hangen.

· Gwnewch nodiadau clir pan fyddwch yn meddwl bod eiddo wedi ei adael allan (h.y. pan na fydd gennych ffurflen ar ei gyfer) neu os byddwch yn meddwl bod eiddo bellter oddi wrth y cartrefi eraill yr ydych wedi rhannu ffurflenni iddynt, gan y gall hyn ddynodi bod yr eiddo wedi ei restru yn yr ardal etholiadol anghywir ac mae’n bwysig i staff cofrestru etholiadol gael gwybod am hynny.

· Cadwch mewn cysylltiad â’r swyddfa etholiadol.  Dywedwch wrthynt am unrhyw broblemau sydd gennych a dychwelyd ffurflenni na fedrwch eu rhannu.

5
Casglu ffurflenni canfasiad

5.1
Mae llawer o resymau pam nad yw pobl yn dychwelyd eu ffurflenni canfasiad, fel y rhai nad ydynt yn hoffi llenwi ‘ffurflen arall gan y llywodraeth’, neu’r rhai sy’n gweld llenwi ffurflenni yn anodd.  Ni ddylech bryderu am ddim o’r problemau hyn dylech ganolbwyntio ar y canlyniad yn y pen draw, sef bod ffurflen yn cael ei llenwi ar gyfer pob eiddo, a’i bod yn cael ei chasglu mewn modd proffesiynol.

5.2
Pwyntiau allweddol:

· Cofiwch gario a dangos unrhyw gerdyn adnabod a roddir i chi ac esbonio’n glir pwy ydych chi’n ei gynrychioli.

· Byddwch yn gwrtais bob amser; gall nifer o breswylwyr fod yn elyniaethus tuag atoch am gyfnod byr ac yna byddant yn tawelu. Ceisiwch leihau’r gwrthwynebiad bob amser trwy fod yn gadarn a thawel.

· Peidiwch â mynd yn rhwystredig pan fyddwch yn clywed yr un dadleuon dro ar ôl tro gan breswylwyr. Gallwch glywed ‘Rwyf yn talu fy nhreth cyngor yn barod’ yn aml iawn. Mae pob ymweliad yn achos newydd ac mae gan bob unigolyn hawl i fynegi ei bryderon am y broses gofrestru. Nid bai’r preswylwyr yw hi nad ydynt yn deall y prosesau a ddefnyddir ac nad yw cofrestru etholiadol yn gysylltiedig yn uniongyrchol â threth y cyngor.
· Sicrhewch eich bod yn cael yr holl etholwyr cymwys. Cofiwch holi bob amser a oes unrhyw bobl  eraill yn aros yn yr eiddo yn barhaol (nid yw ymwelwyr ar wyliau yn gymwys i gofrestru) – nid yw llawer o bobl yn gwybod pwy sy’n cael cofrestru i bleidleisio.

· Cynigiwch helpu bob amser neu baratoi’r ffurflen yn barod i’r preswyliwr ei llofnodi, gan y bydd rhai pobl yn gweld llenwi ffurflenni yn anodd neu yn dewis peidio  â’u llenwi.

· Casglwch wybodaeth ar gyfer eiddo na ellir ei ganfasio.  Ysgrifennwch pam na lwyddwyd i gael mynediad i’r eiddo.

· Dychwelwch y ffurflenni wedi eu llenwi mor aml ag sy’n bosibl. Mae’n rhaid i’r swyddfa fonitro sut yr ydych yn gwneud ac mae arnynt angen y ffurflenni i ychwanegu’r wybodaeth at eu system.

· Casglwch restr o gyfeiriadau lle mae preswylwyr wedi dychwelyd ffurflen gofrestru lawn yn ddiweddar, fel nad ydych yn canfasio aelwyd sydd eisoes wedi dychwelyd ffurflen.

· Cyfathrebwch yn dda gyda’r swyddfa a pharhau i roi gwybodaeth iddynt am eiddo newydd, newidiadau mewn eiddo ac unrhyw broblemau eraill.

· Cadwch eich hun yn ddiogel trwy ddilyn y canllawiau iechyd a diogelwch.

6
Iechyd a diogelwch

6.1
Gall canfasio fod yn swydd sy’n rhoi bodlonrwydd, sy’n rhoi cyfle i chi gyfarfod gwahanol bobl ac ennill incwm ychwanegol.  Ond fe ddylech ddeall y peryglon posibl, y gellir eu lleihau’n sylweddol trwy ddilyn rhai rheolau sy’n ddim mwy na synnwyr cyffredin:

· Gwisgwch esgidiau cerdded da sy’n addas ar gyfer pob math o dirwedd.  Mae perygl y gallwch syrthio neu faglu, felly gwyliwch ble rydych yn cerdded.

· Os credwch nad yw’n ddiogel canfasio eiddo, peidiwch.  Rhowch adroddiad am eich pryderon i’r swyddfa gofrestru etholiadol.

· Byddwch yn glir sut y byddwch yn mynd allan os byddwch yn mynd i mewn i fflatiau neu ardaloedd sydd ymhell o’r briffordd.

· Peidiwch byth â mynd i mewn i eiddo rhywun. Fe allech fod yn creu sefyllfa allai fod yn beryglus i chi eich hun, nid yn unig o ran ymosodiad, ond hefyd o gael eich cyhuddo o ymosod ar rywun arall.

· Peidiwch â gorlwytho eich bag â gormod o bwysau.  Ewch â’r ffurflenni o amgylch eich ardal mewn darnau hawdd eu trin.

· Mae’r wybodaeth yr ydych chi’n ei dal yn cynnwys gwybodaeth gyfrinachol am unigolion, felly rhaid i chi sicrhau eich bod yn cadw a chludo’r data mewn modd diogel.

7
Y trothwy a phroblemau eraill

7.1
Gall rhai canfaswyr fod yn bryderus am y ffaith eu bod yn gorfod curo ar ddrysau pobl.  Peidiwch â phoeni, mae pobl ym mhob rhan o’r wlad yn canfasio’n llwyddiannus mewn pob math o ardaloedd ac ym mhob math o eiddo yn flynyddol.

7.2
Yr hyn ddylech chi fod yn ei wneud:

· Sicrhewch fod gennych y ffurflen gywir ar gyfer yr eiddo yr ydych yn mynd iddo.
· Dangoswch neu arddangoswch eich cerdyn adnabod ac esboniwch yn glir pwy ydych chi’n ei gynrychioli a pham eich bod yno.

· Croeswch enwau’r bobl nad ydynt yn byw yn y cyfeiriad hwn bellach allan neu’r rhai nad ydynt yn gymwys (h.y. ddim yn bodloni’r gofynion oed neu genedl).

· Ychwanegwch enwau llawn unrhyw breswylwyr sydd yn gymwys.

· Gwiriwch os oes rhywun 16 ac 17 mlwydd oed neu unrhyw un arall yn byw yno.

· Sicrhewch eich bod yn cael gwybod cenedl pob unigolyn.  Nid yw bod â’r hawl i aros yn y DU yn gwneud unigolyn yn Brydeinig, ond cofiwch y gall y rhai sy’n dweud wrthych eu bod o genedl nad yw’n gymwys neu yn ddinesydd yr UE fod â chenedligrwydd deuol.

· Holwch a nodwch os oes preswyliwr dros 70 oed.

· Esboniwch am y ddwy fersiwn o’r gofrestr (llawn, golygedig) a sicrhau bod y blychau eithrio wedi eu marcio yn ôl dymuniad pawb sydd wedi ei gofrestru.

· Os na fydd neb yn gymwys, rhaid i chi nodi’r rheswm ar y ffurflen a gofyn i’r preswyliwr lofnodi.

· Yn olaf, dylech gael y preswylwyr i lofnodi’r ffurflen. Atgoffwch nhw’n gryno bod hwn yn ddatganiad cyfreithiol sy’n cadarnhau bod yr wybodaeth yn gywir.

Ymateb cyffredin gan breswylwyr y byddwch yn ymweld â nhw
7.3
Tra bydd y mwyafrif o breswylwyr yn barod iawn i lenwi’r ffurflen, gall rhai fod yn ochelgar neu’n anfodlon eu bod yn gorfod eich helpu .  Dyma sylwadau ac atebion cyffredin y gallwch eu defnyddio:

C
Dwi ddim yn pleidleisio/ Does gen i ddim diddordeb mewn gwleidyddiaeth.

A
Eich dewis chi yw pleidleisio neu beidio. Ond mae’r gyfraith yn dweud bod rhaid i chi gofrestru os oes gennych yr hawl i bleidleisio.
C
Nid oes gennyf unrhyw ddiddordeb/be wnewch chi os byddaf yn gwrthod?

A
Ga i adael y ffurflen hon i chi a gofyn i chi feddwl yn ofalus am y peth.  Mae’n ffurflen syml ac os byddwch yn gwrthod rhoi’r wybodaeth bydd raid i mi roi adroddiad am hynny i’r swyddfa. Gall y ddirwy am beidio rhoi’r wybodaeth fod hyd at £1,000.

C
Rwyf yn talu treth y cyngor/mae’r cyngor yn gwybod pwy sy’n byw yma’n barod.

A
Yn anffodus mae’r gwasanaethau yma’n cael eu gweinyddu ar wahân oherwydd bod cofrestru etholiadol yn seiliedig ar bethau gwahanol.  Mae’n rhaid i ni gasglu gwybodaeth am yr holl breswylwyr sy’n gymwys ac mae’n rhaid i ni gael gwybodaeth ychwanegol, fel i ba genedl y maent yn perthyn.
C
Dwi ddim yn Brydeinig, fedra’ i ddim pleidleisio yma.

A
Mae gan lawer o bobl nad ydynt yn Brydeinig hawl i bleidleisio tra byddant yn byw yn y DU. Pa genedl ydych chi’n perthyn iddi?

C
Dim ond am gyfran o’r flwyddyn yr wyf yn byw yma – ble ddylwn i gofrestru?

A
Dim ond yn eich prif breswylfa y dylech gofrestru.  Os nad hwn yw eich prif breswylfa ond eich bod yn teimlo y dylech gael eich cofrestru yma hefyd, dylech gysylltu â’r swyddfa gofrestru etholiadol am gyngor i gael gwybod os oes gennych hawl i wneud hynny neu beidio.

Atodiad: cenhedloedd cymwys

Gall pobl sy’n perthyn i’r cenhedloedd canlynol bleidleisio ymhob etholiad:

Anguilla
Antigua a Barbuda
Awstralia
Bangladesh
Barbados
Belize
Bermiwda
Botswana
Brunei Darussalam
Cameroon
Canada
Cyprus
De Affrica
De Georgia a De Ynysoedd Sandwich

Dominica
Ghana
Gibraltar
Grenada
Guyana
Gweriniaeth Iwerddon
Gweriniaeth Unedig Tanzania
Hong Kong

India
Jamaica
Kenya
Kiribati
Lesotho
Malaŵi
Malaysia
Maldives
Malta
Mauritius
Montserrat
Mozambique
Namibia
Nauru
Nigeria
Pacistan
Papua Guinea Newydd
Samoa
Seland Newydd
Seychelles
Sierra Leone
Singapore
Sri Lanka
St Helena
St Kitts & Nevis
St Lucia
St Vincent a’r Grenadines
Swaziland
Tiriogaeth Brydeinig Cefnfor India 
Tiriogaeth Brydeinig yr Antartig 
Tonga
Trinidad a Tobago
Tristan da Cunha
Tuvalu
Uganda
Vanuatu
Y Bahamas
Y Deyrnas Unedig
Y Gambia
Ynys Ascension
Ynysoedd Cayman

Ynysoedd Fiji
Ynysoedd Pitcairn, Henderson, Dulcie ac Oeno 

Ynysoedd Solomon
Ynysoedd Turks a Caicos 
Ynysoedd Virgin Prydeinig
Ynysoedd y Falkland

Zambia
Zimbabwe
Gall dinasyddion y gwledydd canlynol bleidleisio ym mhob etholiad ac eithrio etholiadau cyffredinol Seneddol y DU. Mae’n bwysig gwirio a oes gan y dinasyddion hyn genedligrwydd deuol gydag unrhyw un o’r gwledydd a restrir uchod i sicrhau nad ydynt yn colli eu hawliau pleidleisio llawn.
Awstria
Bwlgaria 

Denmarc
Estonia
Ffindir
Ffrainc
Groeg 
Gweriniaeth Tsiec
Gwlad Belg
Gwlad Pwyl
Hwngari
Latfia
Lithuania
Luxembourg
Portiwgal
Romania 

Slofacia
Slofenia
Sbaen
Sweden
Yr Almaen
Yr Eidal 

Yr Iseldiroedd

